
“Cholg`u ijrochiligi va madaniyat” kafedrasi o‘qituvchisi 

 

Ushbu maqolada musiqa madaniyati darslarida vatanga sadoqat hissini 

shakllantirishning fanlararo aloqadorlik omillarining mohiyati  yoritilgan. 

Kalit so‘zlar:Integratsiya,vatanga sadoqat,vatanparvarlik,fanlararo,musiqiy 

meros. 

V dannoy state rassmatrivaetsya znachenie mejpredmetnыx faktorov v formirovanii 

chuvstva patriotizma na urokax muzыkalnoy kulturы. 

Klyuchevыe slova: integratsiya, patriotizm, mejdissiplinarnost, muzыkalnoe 

nasledie. 

This article discusses the importance of interdisciplinary factors in the formation of 

a sense of patriotism in the lessons of music culture. 

Yurtimiz mustaqillikka erishgach barcha sohalarda boʻlgani kabi xalq ta’limi 

sohasida ham bir qancha islohotlar amalga oshirildi.Keyingi yillarda bosqichma -

bosqich darsliklar yaratilib, shu asosida oʻquvchilarga milliylashtirilgan ta’lim va 

tarbiya berila boshlandi. Hozirgi kunda darslarni oʻqitishda fanlararo aloqadorlikka 

katta e’tibor berib kelinmoqda. Buni musiqa darsliklarida oʻqitilayotgan mavzular 

misolida ham koʻrish mumkin . 

Oʻqituvchi - yoshlarning jamoa boʻlib kuylash, musiqa tinglash faoliyatlariga, yurt 

tinchligi, osoyishtaligi va farovonligi, ona tabiat va uni asrash, qadrlash mavzusidagi 

musiqa asarlarining tarbiyaviy imkoniyatlaridan keng foydalanish muhimdir. 

Yoshlarni madaniy va estetik tarbiyalashda estetik tarbiya gʻoyasini ruhan his qilish 

targʻibotiga musiqa madaniyati darslarining ahamiyati kattadir. 

Psixolog olimlarning takidlashicha, musiqa inson bosh miyasining yarim 

sharlaridagi asab turlarining eng yirik, eng nozik, boshqa hech qanday vosita ta’sir eta 

olmaydigan qatlamiga ham kirib bora oladi. Bu qatlamlarda insonning juda katta 

quvvati zahiralari saqlanadi va yaxshi musiqa aynan shu aqliy quvvat, hissiyot 

zahiralarini harakatga keltira oladi. 

Oʻquvchilarga oʻrgatiladigan qoʻshiqni albatta mazmuni suhbat bilan toʻldirilishi  

maqsadga muvofiq boʻladi. Masalan, 3-sinf musiqa darsligi  (mualliflar Nadim 

Norxoʻjaev, Dinora Umedova, Nasibaxon Rashidova)  34-saxifasidan oʻrin olgan   “Jon 

Vatanim“ qoʻshigʻi K.Turdiyeva she’ri, I.Yoʻldosheva musiqasini oʻquvchilarga  

oʻrgatishda,  dastlab Vatan nimadan boshlanadi? - degan savolga javob topish uchun 3- 

sinf tarbiya darsligining “Serquyosh hur oʻlka“ mavzusidagi matndan foydalanib 

undagi “Dunyodagi mening makonim” boʻlimi asosida suhbat oʻtkaziladi. Unda 

yoshlarga vatan tushunchasini asta -sekin kengaya borishi  misollar asosida 

tushintiriladi. Bular: 

Vatan deganim - bu mening uyim 

Mening mahallam 

Mening shahrim 

Mening viloyatim 

Mening qishlogʻim 

Mening sayyoram ...kabilarga qisqacha izoh beriladi. 

“Jon vatanim“ qoʻshigʻini jamoa boʻlib kuylashdan oldin uning har bir bandini 

oʻqituvchi tomonidan tushintirib beriladi va intonatsiyaga rioya qilgan holda oʻqilishi 

lozim . 

Bizlar toy-toy yurgan hovli oʻylar ham ,onajonlar aytgan alla, kuylar ham, bogʻcha 

, maktab tomon eltgan yoʻlakcha -Vatanimiz dunyo ichra boʻlakcha. 

Dars davomida mamlakatimiz mustaqilligi ,tinchligi osoyishtaligi yurt 

boshimizning boshqa davlatlar bilan olib borayotgan tinchliksevar, doʻstlik ,hamkorlik 

siyosati, el-yurt obodligi, farovonligi uchun olib borayotgan ulkan ishlar haqida soʻzlab 

berish maqsadga muvofiqdir. Shundagina oʻquvchilar ongida bu tushunchalar 

singdirilgach, Vatan haqidagi qoʻshiqning mohiyati yanada kuchayadi va ular tinchlik, 

osoyishtalik bebaho boylik ekanligini tushinib, oʻzi yashayotgan diyor madhini joʻshib 

kuylagisi keladi. 

Naqarot 

Tugʻilgan kun muborak , 

Jon vatan, jon vatan. 

Sen bizlarga sevimlisan , 

Hammadan, hammadan . 

Qayga borsak kelar yurtga , 

Qaytgimiz,qaytgimiz . 

Eng yaxshisan deya 

Takror aytgimiz ,aytgimiz . 

Tugʻilgan kun muborak 

Jon vatan jon vatan . 

Bolaga yoshligidanoq nimani oʻrgatsangiz shuni qabul qiladi. Bu degani oʻqituvchi 

qanday boʻlsa , oʻquvchi ham shunday ilimga ega boʻlib,  yetishadi. Shu bois oʻqtuvchi-

pedagoglar oʻz ustida tinmay ishlashi, izlanishi bugungi kun talablari bilan bir qatorda 

yangiliklarni toʻla anglashi, zamonaviy  pedtexnalogiya usullarini keng qoʻllashga  

intilishi hamda yuksak mahoratga ega boʻlishi zarur. 

Qoʻshiqni kuylaganda soʻzlarni tushunarli ravon talaffuz qilishi kerak. Shunday 

soʻzlar borki talaffuzda    oʻxshash boʻlsa ham, turlicha ma’no anglatadi. Masalan: 

aytkan-aytgan, ala-alla, boqcha-bogʻcha, yurtga-yurtka, mexr-mehr, ulashgan-ulashkan  

kabi. 

  Vatan asli mahalla-kuy oʻrtoqlar, 

Atrofdagi daraxtlar-u gulbogʻlar. 

Sen oʻzingsan bizga mehr ulashgan , 

Yuragimiz sening bilan birlashgan. 

“Jon Vatan“ qoʻshigʻining mazmuni oʻqituvchi tomonidan tushintirilib, yoshlarga  

Vatan deganimiz uyimiz, hovlimiz, onamiz aytgan alla, tinglagan kuyimiz, soylardagi 

suvimiz, mahalla kuy, daraxtlar-u gulbogʻlar bizga mehr ulashgan narsalar ekanligi 

uqtiriladi. 

Qoʻshiqni kuylashdan oldin talaffuzni yaxshilashga doir mashqni bajarish lozim. 

Bu esa oʻquvchini qoʻshiq kuylashda, uning matnidagi har bir soʻzni oʻz oʻrnida toʻgʻri 

va musiqiy ohangiga  mos holda ijro etishga oʻrgatiladi. 

Musiqaning inson komolotidagi  ahamiyati haqida Abu Ali Ibn Sino “Insonni 

ma’naviy yetuk, jismoniy baquvvat, har tomonlama  komolotga yetgazishda, bolani  

juda yoshligidan  boshlab musiqiy hissiyotini tarbiyalash muhim” ligini ta’kidlagan. Mir 

Alisher Navoiy  esa  bolani yoshligidan  qunt bilan tarbiyalash, goʻzallik olamiga  oshno 

etib, ma’naviy ta’sir koʻrsatish bilan uni kamol toptirish gʻoyasini ilgari surgan. 

Musiqa turli tovushlar yordamida obraz yaratuvchi san’at turi hisoblanadi. U 

hissiy mazmunga ham egadir. Musiqa va harakat kuy mazmunini  ifoda etadi. Kuy 

mazmunini ifoda etgan harakatni esa raqs deb ataymiz. 

Musiqa darsligida fanlararo aloqadorlikning ahamiyatli tomoni shuki, oʻquvchilar 

biror mavzudagi qoʻshiqni ijro etishdan oldin tabiiy fanlar, ona tili va oʻqish 

savodxonligi, tasviriy san’at kabi ilmiy darsliklardan  oʻrin olgan ona-vatanimizni madh 

etuvchi turli mavzudagi matnlar,  san’at va madaniyat, zamonaviy texnalogiyalar  

nutqimiz bezagi “soʻzdan soʻzning farqi bor“, “sayyohlari koʻp diyor”, “kitobdan yaxshi 

doʻst yoʻq”, “serquyosh hur oʻlkam” kabi ma’naviy marifiy ahamiyatga ega boʻlgan bilim 

va qobilyatlarni oʻrganadilar. 

Musiqa darslarida oʻrganilib ijro etiladigan har bir qoʻshiq hozirgi davrda 

oʻqitilayotgan fanlardan matnlarning mazmuni bilan hamohangdir. Bunday fanlar aro 

aloqadorlikning uzviy tashkil etilishi yoshlarning madaniy, estetik hamda ma’naviy 

qobilyatlarini oʻsishi shu bilan birga oʻrganilayotgan har bir qoʻshiqni ongli tushunib 

ijro etishga keng yoʻl ochib beradi. 

